
20.08.2024 

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara. 

Naalakkersuisunut apeqqut: 

 

1. Kangersuatsiami nutaamik tunitsiviliortoqassappat Nukissiorfiup pisinnaasai 

naammappat? 

 

2. Kangersuatsiami nutaamik tunitsiviliortoqassappat imiliorfiup imeq tunniussinnaasaa 

naammappa? 

 

(Inatsisartunut ilaasortaq Adam Kristensen, Inuit Ataqatigiit) 

 

Tunngavilersuut: 

Naalakkersuisunut apeqquteqarsimavunga Kangersuatsiami tunitsiveqarniarneq pillugu 

akissuteqaataani nr. 109-2024-mi allassimavoq.Issuaaneq:  “Tunitsivik tunisinerup nalaani 

aserfallassimaqaaq ukiunilu arlalinni ingerlassivigineqarsimanani. Kangersuarsiami tunitsiviup 

2011-p kingorna atorneqarsimannginnera KANUAANA-mit uppernarsarneqarpoq. Ukiut qulingiluat 

atorneqanngereerluni tunitsiviup pitsanngorsarneqarnissaa  Royal Greenland-imit 

ilimangineqanngilaq.Taamaattumik Royal Greenland isumaqarpoq tunitsiviup nunaqarfimmut 

sanilliullugu pitsaanngitsumik inissisimanera aserfallassimaneralu pissutingalugit Kangersuarsiami 

tunitsiveqarnikkut pitsussit aaqqinneqassappata pitsaanerusumik inissisimasumik nutaamik 

tunitsiviliornissaq aqqutissatuaasoq. Tamatuma saniatigut imeqarniarneq kallerup inneranullu 

tunngasut pitsanngortinneqarsimanersut misissungassaassaaq. Tunitsivimmi Royal Greenland-imit 

kingullermik atorneqarmat imissaaleqineq pissutingalugu imaq atorneqartariaqarsimammat. 

Kangersuatsiami tunitsiviup utertillugu pisiarinissaanik nutaamilluunniit tunitsiviliornissamik Royal 

Greenland A/S massakkuungallartoq pilersaaruteqanngilaq. Aamma qanorluunniit pisoqaraluarpat 

2025-imi tunisisoqarsinnaalertoqarnavianngilaq.” Issuaaneq naavoq. 

Royal Greenland-imit naqissuserneqarpoq Kangersuatsiaq tunitsiveqarnikkut 

malinnaasinneqassappat nutaamik tunitsiviliorneq kisimi periarfissaasoq taannalu atorluarusuppara 

imminut pilersornerunissaq nunatta pisariaqartippaa taamaammat nutaaliorluni tunisassiorneq 

Kangersuatsiaq tamatumunnga atussallugu piukkunnarluinnarpoq inuttai eqiingasut suliqatingalugit. 

 

  


